
«Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի 

	Պետական գույքի կառավարման կոմիտե
	04.04.2023թ.

	
	№01/11.11/2631-2023

	«Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, առաջարկում ենք հանել Նախագծի 4-րդ կետը՝ հիմք ընդունելով «Նորմատիվ իրավական ակտերի մասին» օրենքի 23–րդ հոդվածի 6-րդ մասի պահանջը։
	Ընդունվել է նախագշի 4-րդ կետը հանվել է։ 


	ՀՀ ֆինանսների նախարարություն
	07.04.2023թ.

	
	№ 01/9-1/6835-2023

	Նախագծով առաջարկվում է Կայունացման և զարգացման Եվրասիական հիմնադրամի միջոցներից ներդրումային վարկ տրամադրելու վերաբերյալ Հայաստանի Հանրապետության և Եվրասիական զարգացման բանկի միջև 16 հոկտեմբերի 2015 թվականին կնքված համաձայնագրի շրջանակներում ֆինանսավորված «Ոռոգման համակարգի արդիականացման ծրագրի» 4-րդ բաղադրիչի շրջանակներում Հայաստանի տարածքային զարգացման հիմնադրամի կողմից ջրօգտագործողների ընկերությունների համար 423.9 մլն դրամ արժեքով ձեռքբերված թվով 35 հատ տրանսպորտային միջոցները (այսուհետ՝ Գույք) ամրացնել ՀՀ ՏԿԵՆ ջրային կոմիտեին և անհատույց օգտագործման իրավունքով հանձնել ջրօգտագործողների ընկերություններին:
Այս կապակցությամբ առաջարկում ենք գույքը ջրօգտագործողների ընկերություններին հանձնել վերջիններիս կարիքների գնահատման արդյունքներով, իսկ դրանց առկայության դեպքում՝ այն ներառել Նախագծի փաթեթում
	Ներկայացվում է համապատասխան մեկնաբանություն, որը ներառվել է նաև տեղեկանք-հիմնավորման մեջ.
«Ոռոգման համակարգի արդիականացման ծրագրի» շրջանակներում վերակառուցվել և վերակառուցվել են բազմաթիվ համակարգեր, որոնց սպասարկումն իրականացնելու համար անհրաժեշտ է համապատասխան մեքենա մեխանիզմների առկայություն։  Նշված ծրագրի 4-րդ բաղադրիչի (4․2) ենթաբաղադրիչի՝ տեխնիկական հագեցվածության ապահովման շրջանակներում նոր կառուցվող և վերականգնվող ոռոգման համակարգերին համապատասխան գնահատվել են ջրօգտագործողների ընկերություններին կարիքները  և դրանով պայմանավորված Հայաստանի տարածքային զարգացման հիմնադրամը ջրօգտագործողների ընկերությունների համար ձեռք է բերել տրանսպորտային միջոցներ։

	[bookmark: _GoBack]Հայաստանի տարածքային զարգացման հիմնադրամ
	31.03.2023թ.

	
	№ Ե/01/567-23

	    «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու և ջրօգտագործողների ընկերություններին անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի տարածքային զարգացման հիմնադրամը իր իրավասության շրջանակներում առաջարկություններ և դիտողություններ չունի։
	Ընդունվել է ի գիտություն։



